
GŪ !ÛI-AOB PSALMDI
(Psalmdi 23)

1ǃKhūb ge a ti ǃûi-ao tsî ta xū-i xare-e tôasi tama hâ. 
2ǁÎb ge tita ǀgâxa ǃû-aidi ǃnâ ǁgoe kai tsî ǃnōsa ǁgamgu 
ǃoa ra ǂgaeǂgui. 3Ti ǀomsab ge ǁîba ra khoakhoa tsîb ra 
ǂhanu-aisib di daogu ai ǁîb di ǀons ǃaroma ǂgaeǂgui te.

4ǃGam ǃkhaenab ǃnâ ta ga ǃgû, xawe ta xū-i xare-e 
ǃao tide, sats tita ǀkha hâ xui-ao. Sa ǁgâibasenhaib 
tsî sa ǃhôas tsîra ge ra ǁkhaeǂgao te. 5Sats ge ǂûǁaesa 
ra aiǂhomiba te, ti khākhoen hoan ra mûse; ǃgôahesa 
ǃhaokhoe-i asets ge tita ǃkhōǃoa tsî ti āǀgabisa ǂnâǂams 
nîs kōse ra ǀoaǀoa. 

6ǃGâisib tsî ǀnammi âts ge tita nî hâǀkhā, ûi ta hâ ǁaeb 
hoaba tsî ta ge ti ûitsēdi hoade sa ommi ǃnâ nî ǁan.

1ELOB GE SADA !HŪBAIB TSÎ HOAN 
!HŪBAIB !NÂ HÂN TSÎNA GE KURU

Tsoatsoas ǃnâb ge Eloba ǀhommi tsî ǃhūbaib tsîkha ge 
kuru.	 —Genesis 1:1

ǁÎb ǃnâ-u tsî ǁîb ǃaroman ge hoaraga xūn ǀhommi ǃnâ 
tsî ǃhūbaib ai hâna ge kuruhe.	 —Koloseǁîn 1:16a

ǃKhūb xa du ǀkhaehe re; ǁnāb ǀhommi tsî ǃhūbaiba 
ge kurub xa. ǀHommi ge a ǃKhūb di xawe ǃhūbaib ge 
khoesiba ge māhe.	 —Psalmdi 115:15, 16

Elob ge khoesiba !hūbaiba a mā ob ge !hūbaiba ge anusa i. 
Khomaire ≠khanisa i ≠ansa hō mati I ge hā !khaisa.



ELOB GE SADAGE ≠NUWI2

Ob ge Eloba “A ge sage īb ǃoa, sage khami ī khoesiba 
kuru, în ǁîna hurib ǁaun tsî ǀhommi anin, hoaraga 
xamarin, ǀgurun tsî ûitsama xūn ǃhūbaib ai hân ǂama 
gaosîsen [≠gae≠gui]” ti ge mî. 	 —Genesis 1:26



KHOESIB GE GE ÛITSAMA /OMS KAI 3
Ob ge ǃKhūb Eloba khoeba ǃhūb di tsaraba xu ǂnubi 

tsî ǂgui-āra âb ǃnâ ǀoms ûib disa ge ǃnâiǂgā tsîb ge 
ǁîba ge ûi.	  —Genesis 2:7 

Tsîb ge ǃKhūb Eloba “ǃGâi tama i ge hâ, khoeb nî 
ǀguri hâ ǃkhaisa, ǁîba ta ge anu hâ hui-ao-e nî kuruba” 
ti ge mî. Ob ge ǃKhūb Eloba khoeba ǃgam ǂoms ǃnâ 
ǁomǁom tsî ǁîb ǁom hâ hîa ǀaragu âba xu ǀguiba ū tsî 
ǁnā ǀarabab go ūxū āsa ǁgan-i ǀkha ge ǂganam. Tsîb ge 
nē ǀaraba xu tarekhoesa kuru tsî khoeb tawa ge hā-ū.	
	 —Genesis 2:18, 21, 22

Ûitsama /oms ge ra ≠âibasen /amose da nî !khai I tawa nî  
hâ !khaisa.



ADAMI TSÎ EVAS HARA GE ELOBA 
//NÂU/NAM TAMA GE Ī

4

Tātsē da ge //Gaunab domma !gâ tide.



5ǁNās khaoǃgâb ge ǃKhūb Eloba khoeba Edens 
ǃhanab ǃnâ, ǃhūba sîsen tsî nî ǃûise ge mâi. Tsîb ge 
khoeba ge mîmā: “Mâ hai-i nē ǃhanab ǃnâ hâ-i hoa-i 
di ǂûn xats ge a ǂû ǁkhā, ǁnā hais ǃgâin tsî ǂkhaban 
ǁaegu ǀgoras ǂansa ra mās ǀguis ose, ǁîsa xuts ga ǂû, 
ots ge ǁkhā tsēs ai nî ǁō.”	 —Genesis 2:15-17

/AOB HÎNA //GAUNAB A DI RA ≠GAIHEB GE ELOBDI  
GAOSISA GE ÎNGAN/GĒ TSÎ GE ≠KHOMÎ.

Ob ge ǀaoba ge mîba si: “ǁŌsa ro ge ǁō tide.” Os  
ge ǁîsa mâtikōses nē haisa îsa ǃkhais, mâtikōsen ǁîs 
ǂûna ǂûs ǃaroma ga ǃgâi ǃkhais tsî mâtikōse i ǃgâi ǁîs 
ga gā-ai ǃkhaisas tsîna nē haisas ge kō, o ge mû. Tsîs 
ge ǁnā hais di ǂûn xa ū tsî ge ǂû. ǁNās khaoǃgâs ge 
aoba ge mā, tsîb ge ǁîb tsîna ge ǂû. 	 —Genesis 3:4, 6



ADAMI TSÎ EVA HARA GE //KHAWA 
!HANAB !NÂ GE HÂ //OA I

ǁNātib ge ǃKhūb Eloba Adamma Edenǃhanaba xu ge 
ǃgû kai, ǁîba xub ge kuruhe ǃhūbab sī nî sîsense. Tsîb ge 
aiǂoasǀkhāb ǃhanab dib ai ûitsama kurusaben tsî ǁhabu ra 
gôa-i, hoa ǀkhāgu ǁga ra dabasen-e ge mâi. Nēs ge ûiba ra 
mā hais tawa i khoe-i xare-e nî ǀgū ǃkhaisa ǁkhaes ǃaroma 
ge dīhe.     	 —Genesis 3:23, 24

6



ǀGui khoeb ǃnâ-ub ge ǁoreba ǃhūbaib ai ge hā tsî 
ǁoreba xu ǁōba. Tsî ǁnātib ge ǁōba hoaraga khoen ǃnâ 
ge khoraǂuisen.	 —Romeǁîn 5:12a

Xu i hîna da nî ≠âiho i
Khoe I hoa I ge //oreb !nâ !naehâ tsî /guitsē nî //ōse i, //ōb ge  

//oreb !nâ xu /khī xui ao. (//khawa khomai Romeǁîndi 5:12.)

!OAXA GE I TSĒS GE KHOESIB XA 
ADAMI TSÎ EVAS TSÎRA GE //ORE O

Xristub ǃnâb hoaraga elosiba, sorosise ǁan hâ amaga. 	
	 —Koloseǁîn 2:9

ELOB DI /APES //ORENA XU SIDA  
                 !NORAKAIS GE //ÎB /GÔAB      
                                 !NÂU /GUI GE SÎHE

8

Khoesib !nâb nî //haogab ge Elob 
/Gôaba khoe i a se ge !nae.

“ǁÎs ge ǀgôaba nî ǁora 
tsîts ge ǁîba Jesub ti 
nî ǀonǂgai, ǁîb nî ǁaes 
âba ǁorena xu ore 
amaga.” —Mateub 1:21



Tsoatsoas ǃnâs ge Mîsa ge hâ i tsîs ge Mîsa Elob ǀkha 
ge hâ i tsîs ge Mîsa ge Elo i. Tsîs ge Mîsa ge khoe kai 
tsîs ge sada ǁaegu ge ǁan.	 —Johaneb 1:1, 14a

Tsî nēn hoan ge ǀnai kēbo-aob ge ǃKhūb xa mîn 
nî dīǀoaǀoahese ge ī: “Mû! Oaxaes ge ǀgamǀkhā tsî 
ǀgôaroba nî ǁora, tsîs ge ǁîba Immanuel ti nî ǀonǂgai.” 
ǁNās ge ǂnûiǃkhunihes kao “Elob sada ǀkha hâ” ti ra 
ǂâibasen.	 —Mateub 1:22a, 23

ǀGôa-e da ge ǁorabahe hâ! ǀGôaba da ge māhe hâ! 
ǀGaib ge ǁîb ǃhōra ai hâ. ǁÎb ge: “Buruburuxa ǀApemā-
aob,” “ǀGaisa Elob,” “ǀAmo ǁGûb,” “ǂKhîb Gao-aob” ti 
nî ǀonǂgaihe. 	 —Jesaja 9:6

JESUB GE A ELOB—KHOESI /GAUB !NÂ 9



Xristub ge ǁore-i xare-e ge ūhâ tama hâ i.		
	 —2 Korinteǁîn 5:21a

ǁÎb ǁore-i xare-e dī tamab.		
.	 —1 Petrub 2:22a

/Nî ma i a /khai hîna a ≠HANU-AI I 
//orena nî //ā e.

ǁgōgu tsî pirigu di ǀaob tātsēs 
tsîna ǁorena ūbē ǁoa xui-ao. 	
	 —Hebreǁîn 10:4

Jesub ge Elob //khaoba. “Mû! Nēb ge a Elob di ǁKhao, 
ǃhūbaib di ǁorena ra ūbēba!”                —Johaneb 1:29b

JESU XRISTUB—  
≠HANU-AI /KHAEB

Jesub ge !gâuhaib ge ge !gâumâihe, karosa≠gao khoen ge !huibi  
hâ i amaga. Xawe //îb //ōb ge ge Elob /awe//gui i. Jesub ge //îb 
aitsamaba xu //îb ûiba ge mā//nâ. //îb ûibab ge ge mā//nâ îkhom  
sats tsî tita tsîna sâuhe.

Jesub ge ge mî, “Khoe-i xare-i ge ti ûiba tita xu ū tama hâ.  
Tita ge ti ûiba ǁî-aitsama ra ǁguiba. Tita ge ǁkhāsiba ūhâ ǁîba 
ǁguibasa tsî ta ge ǁkhāsiba ūhâ, ǁîba ǁkhawa ūbasensa.” 	
	 —Johaneb 10:18a

ELOB //KHAOBDI /AOBA XU DA GE SADA ORESA HŌ
Sadu a ǂan ǃkhais ge tare-i ǀkha du ge ǁnā ǁau tanisens ǁgûga 

xu du ge ǀumisa xu orehesa. …xawe du ge ǃgomǀgausa ǀaob Xristub, 
ǂnao-o tsî ūo ǁkhaob dib ǀkha ge orehe. 	 —1 Petrub 1:18, 19

/KHARA //GUIBA I GE SADA //ORENA !ANU!ANUHŌ TIDE
Elob di ǂâisa dī tsîb ge soros âba ǀgui ǃnās ama ǁguibas ǃnâ-ub 

ge Jesub Xristuba sada ge ǃanuǃanu.   	  —Hebreǁîn 10:10

JESUB GE //ÎB ÛIBA GE MĀ//NÂ ÎB SIDA SÂU 11



  ǁÎb ǀaob: Tamas ka io ǁÎb ǁōb. ǀkha da ge Elob ǀkha  
         ǂhanu-ai kaihe hâ tsî ǁnās ǃgâ-ai ǁîb xa Elob ǁaiba  
         xu nî sâuhe.                                       —Romeǁîn 5:9b

“ǂÂis ǃnâ ūhâ te re Jesutse, 
sa gaosib ǃnâts ga sīo.”
                     —Lukab 23:42b

Xristub ge sada ganupe a ǁore-ao hîa ǁōba da ǃkhais ǀkha. 	
	 —Romeǁîn 5:8b

Ne  
!nari-aob  
ge Jesub 
!nâ ≠gōm 
tsî sâuhe.

“Amase ta 
ra mîba tsi. 
Nētsēts ge 
tita ǀkha 
Paradais ǃnâ 
nî hâ.”  
—Lukab 23:43b

Ne  
!nari-aob  
ge Jesub 
!nâ ge ≠gōm 
tama hâ i tsî 
ge sâuhe  
tama i.



“ǁNātikōseb ge Eloba ǃhūbaiba ge ǀnam  
tsîb ge ǁîb di ǀguise ǃnae hâ ǀGôaba  
ge mā, ǁîb ǃnâ ra ǂgomn hoan kāǁō  

tide, xawen nî ǀamo ûiba ūhâse.”
	   —Johaneb 3:16
ǁÎb sada ǃkhaenab di ǀgaiba xu ore tsî ǁîb di 

ǀnamǀnamsa ǀGôab di gaosib ǃoa ge sī-ūb, ǁîb  
ǃnâ da ores, ǁoren ǀûbasa ra hōba.

	 —Koloseǁîn 1:13, 14
!Anu!anuhes nes ge ra ≠âibasen //ama oahe da ge ti.

//ÎN HOAN HÎNA ELOB /GÔAB !NÂ 
RA ≠GŌMAN GE ÛIBA ŪHÂ

Ob ge ǀhomǃgāba 
ǁîra ǃoa ge mî: “Tā ǃao 
re! ǂAn ta ge a Jesub 
ǃgâuhe geba ro ra ôa 
ǃkhaisa. ǁÎb ge nēpa a 
ǀkhai; mîb ge khamib ge 
ǁōba xu go a khâi. ǀKhī, 
î kō hā re ǁîb soros go 
ǁgoe i ǃkhaiba.”

—Mateub 28:5, 6

//ÎB GE GE KHÂI14



Tsî ûitsamata; ǁō ta ge hâ i, xawe mû, tita ge a ûitsama hoa 
ǀamosib kōse. Tsî ta ge tita ǁŌb tsî ǁŌhân Hâǃkhaib di ǁkhowa-
amma ūhâ.  	 —ǂHaiǂhais 1:18

“Tita ûi hâ tsî go sago tsîna nî ûi xui-ao.” 	—Johaneb 14:19b
Sada ge //ōba a !ao //oa Jesub ge //ōba dan tsî //îb //ōb 

//khowamga ūhâ xui ao.
ǃAo ta ka tsēs ai ta ge sats ai nî ǂgomaiǂnûi. —Psalmdi 56:3

(46 //î ≠haweb !oa kō mî//guigu Elobdi ga mûs !aroma.)
JESUB GE SATSA A SÂU //KHĀ TSÎRA /GOREBATSI
Xawe Jesub ge ǀamose ûi hâ tsî ǁîb di pristersis ge  

māǃkhuniguhe ǁoa. ǁNā-amagab ge ǁîba hoaǁae a ǁkhā, ǁnān 
ǁîb ǃnâ-u Elob ǃoa ra ǀgūna oresa. ǁÎb ǀamose a ûitsama tsî ǁîna 
Elob tawa a ǂnûǁkhaeba ǁkhā xui-ao.	 —Hebreǁîn 7:24, 25

JESUB GE //ŌBAXU GE KHÂI 15



Mā daobats ra ū?

Jesub Xristub ge a DAO  
/amo ÛIB !oa.

//Gaunab ge a dao /amo 
//ŌB !oa.

    SATS TSÎ TITA TSÎN GE /AMO  
                                  ÛIBA A ŪHÂ //KHĀ

16

Ne /gôab ge ≠hanuse ra //hûi /amo ûib !oa.



“…Nētsē mîǁgui tari-e du ra ǃoaba ǂgaosa….” 	
	 —Josua 24:15

“ǀHommi tsî ǃhūbaib tsîkha ta ge nētsē ra ǂgai sadu 
ǃoagu ta ge ûib tsî ǁōb, tsî ǀkhaeb tsî ǀâxareb tsîga mâi-
aiǃâ ǃkhaisa kha nî ǀhûǀguitimîse.” 	
	 —Deuteronomium 30:19

JESUB GE A DAO /AMO ÛIB !OA
“Khoe-i xare-i ǃnâb ge ǃgâiǃōsiba hâ tama. Tsî i ge 

ǁkhāti ǀhommi ǃnaka ǀnî ǀon-e a ǀkhai ǁî-i ǃnâ-u du nî 
ǃgâiǃō kaihe-e.” 	 —ǃNaeǃkhaidi 4:12

“Tita, tita ge ǃKhūta, tsî tita xōǀkhā i ge ǀnî ore-ao-e a 
ǀkhai.” 	 —Jesaja 43:11

SATSA MĀ E RA //HÛI? 17



1. Xristub ge /khī ge ba.
“…Tita ge ge hā ǁîn nî ûiba ǃnāǂamsase ūhâse.” 	

	 —Johaneb 10:10

2. Xristub ge /namda tsî ge //ōbada ba.
Tsēkorobe ûib tib ǃnâ ta ge Elob Ôab* 

ǃnâ ta ūhâ ǂgoms ǃnâ ra ûi, ǁnāb tita 
ǀnam tsî ge ǁîb di ûiba ǁguiba teba. 	
	 —Galateǁîn 2:20b

Jesub ge ge khoe kai, //gan tsî /āo 
sada khami, ǁNās ǃnâb ge ǁîba ǁōb 

MATIO DA /AMO ÛIBA DA GA  
≠KHAWA O JESUBA NÎ //HÛI?

âb ǃnâ-u ǁgâuab,* ǁōb di ǀgaiba ūhâba ge hîkākā, 
ǁnān ǁîn di ûihâb hoaba ǁōb di ǃaob ǃnaka khobosis 
ǃnâ hâna nî orese. 	 —Hebreǁîn 2:14b, 15

3. Jesub /aob /guib ge a ≠gau≠gau-ao sada 
    //oren !aroma.
Ûitsama ǀaob ra ǂkhîbagusa dī xui-ao. 	

	 —Levitikus 17:11b

Jesub Xristub di ǀaoba sada hoa ǁorena xu ra  
ǃanuǃanu. 	 —1 Johaneb 1:7b

ǁîb ǃnâ da ores [!gâi!ōsib], ǁoren ǀûbasa ra hōba. 	
	 —Koloseǁîn 1:14

4. Xristub ge //ōba xu ge khâi.

Tsî da ge ǂan Xristub ge  
ǁōba xu a ūkhâihe tsî tātsē 
ǁkhawa ǁō tidesa. ǁŌb ge 
ǃaruǀî gaoǂam bi tide.

—Romeǁîn 6:9

ǁÎb ge hoana ge ǁōba, în ǁnān ûiba ūhâna tā ǁîn 
ǀguina ûiba, xawe ǁîb hîa ge ǁō tsî ǁîna ǁōba xu 
khâibab ǃaroma ûi. 		  —2 Korinteǁîn 5:15

Jesub ge ge mî, “Tita ûi hâ tsî go sago tsîna nî ûi  
xui-ao.”	  —Johaneb 14:19b

20



5. Xristub Gāgāba da ge nî ūhâ I da //ōba xu  
    khâi tsî /amose ûi //khā.

ǁNāb ge Xristub, ǂkhaisib di ǃâubasenni, sadu ǃnâ 
hâba. 	 —Koloseǁîn 1:27b

Tsî Jesuba ge ǁō hâna xu ge ūkhâi Gagab ga sadu 
ǃnâ hâ, ob ge ǁnāb, Xristuba ǁō hâna xu ge ūkhâiba 
sadu ǁōǁkhā sorode ǁkhāti nî ûi-ûi, sadu ǃnâ ǁan hâ 
Gagab ǃnâ-u.	 —Romeǁîn 8:11

//APO//APO ELOB GĀGĀB SATS 
 !NÂ NÎ ÛI !KHAISA

Khoe-i Xristub di Gagaba ūhâ tama-i ge ǁîb di tama hâ. 	
	 —Romeǁîn 8:9b

21



JESUB GE HOA /GÔARONA A /NAM

Ob ge Jesuba 
ǀgôarona ǁnam tsî 
ǃomkha ǁgui-ai tsî 
ge ǀkhae.
  —Markub 10:16

22

“Jesub ge a /named nesa ta a ≠an Elobmîs da mîbade xui ao.”



Xaweb ge Jesuba ǀgôarona ǁîb ǃoa ǂgaiǀgū tsî ge 
mî: “An ǀgôarona tita ǃoa hā, î ǁîna tā ǂhani, nēti īn  
dib kom Gaosib Elob dibao.” 	 —Lukab 18:16

ǁKhā ǀgaub aib ge sago Îb ǀhommi ǃnâ hâba mā-am  
tide nē ǂkhariron di ǀgui-i tsîn nî kāǁō ǃkhaisa. 	
	 —Mateub 18:14

Tarits /guits ga tsî mapa /guits ga hâ xaweb Jesuba a /namtsi 
tsî ge //ōbatsi. Jesub tsîn ge sā /namma ≠khabahâ. Sats ge //îba 
//nâu/nams /kha //îba /namma a //gau //khā.

“Tita go ga ǀnam, o go ge ti mîmāde nî ǃkhōǀgaipe.” 	
	 —Johaneb 14:15

ǀGôa-i tsîn ge ǁî-i sîsengu ai ra ǂanhe. 	
	 —ǂKhoamîdi 20:11a

23



1. ≠Ān!gâ //ore-aots a !khaisa.
Hoan ge ǁore tsîn Elob di ǂkhaisiba tôasi hâ xui-aon.	

	 —Romeǁîn 3:23
2. Eloba !oa /khī Jesub !nau.

ǀGui Elob tsî ǁAegumâ-aob ǀguib hâ xui-ao, Elob tsî 
khoen tsîna nî ǂkhîbagu kaiba. ǁÎb ge Xristub* Jesub. 		
	 —1 Timoteub 2:5

ǁNā-amagab ge ǁîba [Jesub] hoaǁae a ǁkhā, ǁnān ǁîb 
ǃnâ-u Elob ǃoa ra ǀgūna oresa. 	 —Hebreǁîn 7:25a

Jesub ge ge mî, “Xawe naun ǁGûb ra tita mān hoan ge 
tita ǃoa nî hā tsî ta ge ǁîna tātsē ǂhāǂui tide.” 	
	 —Johaneb 6:37

MATITS SĀ DAOBA JESUB  
!OA NI HŌ!KHAIS

24



25

    Xawe sada
    ga ǁoren âda 
ǁguiǁnâo, Elob

  ge ǂgomǂgomsa
  tsî a ǂhanu-ai; ǁîb

 ge sada ǁorena 
ǀûba da.

   —1 Johaneb 1:9a

3. //Gui//nā sā //orena.
(//Orena //gui//nās ge ra ≠âibasen  

   ‘!hausents ta tsîts ta //ore /û ti’.)
“ǁNā-amaga ǃKhūb ǃoa ǃhobasen,  

ob ge ǁîba sa ǁorena nî ǀariǂui.” 	
                           —ǃNaeǃkhaidi 3:19

ǃKhūb ge ǁîb di mîmâis ǀkha ǀhabe 
tama, ǀnîn ra ǂâi khami tsîb ge a 
ǃnūǃnâxaba du tsî khoe-i nî kāǁō 
ǃkhaisa ǂgao tama hâ, xawe hoan  
nî ǃhobasensa. 	 —2 Petrub 3:9
4. //Gui//nā Jesub ai sā //orena.

(//Gui//nās ge ra ≠âibasen “mîba  
   tamas ka i o ≠an!gâ ti”.)



  Ne !naga a //gausa //gararagu ai saora //āra!ārosa 1 Johaneb 1:9a 
      xoare hîna 25//î ≠haweb ai /gorera !omga ai a //gausasa.

____________________________________________________
____________________________________________________
____________________________________________________
____________________________________________________
5. Sā //orena /ūxu.

(//Orena /ūxus ge ra ≠âibasen “Mā//nâ, //nāxu ≠ûi.’’)
ǁÎ-i dīsāde ra sâu khoe-i ge ǃgâiǃgâ tide, xawe ǁguiǁnâ 

tsî ga ǀû-i ge Eloba xu ǀkhomma nî hō.
	 —ǂKhoamîdi 28:13
Dawasen ǂkhababa xu, î ǃgâiba dī î ǀamose ûi ǁkhā re. 	

	 —Psalmdi 37:27

6. Jesub Xristub ai ≠gom  
	 ai ≠nui.

Jesub a ǃKhū ǃkhaisats ga nams 
ǀkha ǁguiǁnâ tsî Elob xab ge ǁōba 
xu ǂkhaiǂkhaihe ǃkhaisa ǂgaob ǃnâ 
ǂgom, ots ge nî ǃgâiǃō kaihe. 	
	 —Romeǁîn 10:9

“ǃKhūb Jesub ǃnâ ǂgom re, on 
ge sats tsî sa omaris dina nî ǃgâiǃō 
kaihe.” 	 —ǃNaeǃkhaidi 16:31b

27

ǀKhomma xu du ge ǂgoms ǃnâ-u ǃgâiǃō kaihe xui-ao, 
tsî nēsa sadu ǃoaǂuisa xu tama, xawe Elob di mās ase. 
ǁKhātis ge nēsa sadu sîsenga xu hâ tama, ǁnā-amaga i ge 
ǀgui-i tsîna a koasen ǁoa. 	 —Efeseǁîn 2:8, 9



 	 	 7. Jesu Xristuba sā ≠gaob tsî ûib tsîn !nâ !khō!oa.
Sats /guits ge sā ≠gaob  

daosa //khowa-am tsî Jesuba a  
//khau≠gā //khā. Jesub ge ge mî,

“Mû tita ge dao-ams tawa 
mâ tsî ra ǃgubu-am; khoe-i ga 
ti domma ǁnâu tsî dao-amsa 
ǁkhowa-am, o ta ge ǁî-i tawa 
ǂgâ tsî ǁî-i ǀkha nî ǂû tsî ǁî-e tita 
ǀkha.”	 —ǂHaiǂhais 3:20

ǁÎba ǃkhōǃoa tsî ge ǁîb ǀons ǃnâ 
ǂgomn hoanab ge Elob ôasis di 
ǀgaiba ge mā. 	 —Johaneb 1:12

/GORES ≠GAE≠GUI≠GĀB
Ai!âts ga /goretsâ tama i ots ge saora /goresa a sao //khā 

≠gae≠guihes !aroma:

/Nam/namsa !Khū Jesutse,
Gangans !gâuhaib aits ge //ōbade 

tsîn ti //orena ūbe !khais !aroma.  
/ûbare ti tsūdīna. ≠Gan ta ge ra 
toxoba tī ≠gaob !nâ ≠gâ tsî /amose 
hâ re. Nēsi ta g era ≠gom ti ≠gaobats 
nî !anu!anu !khaisa. Satsa ta ge ti hui 
ao tsî Elob ase ra ū!oa.

           Sa /ons !nâ ta ra /gore, Amen.

Elob ge sada ǀamo ûiba ra mā tsî nē ûib ge ǁîb Ôab ǃnâ 
hâ. ǁNā-i ǀGôaba ūhâ-i ge ûiba ūhâ. —1 Johaneb 5:11b, 12a

“ǁNān hîa ti mîsa ǁnâu tsî Elob tita ge sîb ǃnâ ra ǂgomn ge 
ǀamo ûiba nî ǃkhōǃoa. ǁÎn ge ǁoren ân ǃaroma ǀgoraǃgâhe tide, 
xawen ge ǀnai ǁōba xu ûib ǃoa go ǃgâu.” 	 —Johaneb 5:24b

Sā soros ga //ō xawets ge Elob /kha hâ (2 Korinteǁîn 5:8). 
ǁNāb ge Xristub, ǂkhaisib di ǃâubasenni, sadu ǃnâ hâba 
(Koloseǁîn 1:27b).

Jesub aits ga //oren /ûbasa ≠gān tsî //îba ore-aob ase 
!khō!oa o, nepa a māsa soab !nâ sā /onsa xoare:
______________________________________________

JESUBATS GA SĀ ≠GAOB !NÂ  
ŪHÂ OTS GE /AMO ÛIBA ŪHÂ

Tsēs hoasa khomâi xoade 
Elobmîsa xu, I sā ≠gaob !nâ ne 
mîsa sâu tsî xoadi xa ≠âi≠âisen.
(≠Guin ge ne ≠khânîros !nâ hâ.)

Hoaraga Xoas Elob xa ǃAnu 
Gagab ǀkha ǂgaeǂguihe hâ 
amagas ge a sîsenūhe ǁkhā, 
amaba ǁkhāǁkhās [sā ≠goms] 
ǃaroma tsî tsū xūna da sada 
ûigu ǃnâ nî mûǂanse. ǁÎs ge 
ǂgōǀau tsî ǂhanu-aisiba dīs 
ǃaroma ra ǁkhāǁkhā da. 		
	 —2 Timoteub 3:16

Gagan Jesuba hoa !gâixun ûibdin !aroma. Garebi xun dībatsib 
gen !aroma tsî sā /omsab sâuhâ !khais !aroma. /Gore sā 
≠hâsigu !aroma. Jesub /ons !nâ /gore.

Mâ xū-i hîa da ga ǁîb ǂâis ǃoa ǂgan-i 
hoa-eb nî ǁnâu-am da ǃkhaisa. 		
	 —1 Johaneb 5:14b

“ǁGûb tawa go ga ti ǀons ǃnâ ǂgan xūn 
hoana go ge nî māhe.” 

	 —Johaneb 16:23b
…ǀGorebagu….	 —Jakobub 5:16
“ǀGoreba ǃgôaǃgon du rana!” 	

	 —Mateub 5:44b

MĀ I GA //AE O !HOA JESUB 
 /KHA SĀ ≠GAOB !NÂ

(//Khā//khāsabe i ge Jesuba ra sao khoe e.)
Jesub ge //khā//khāsabegu âga ge mîba i gu netimî /gore.

“ ‘Sida Îtse ǀhommi ǃnâ hâtse sa ǀonsa as khaihe re 
sa gaosiba ab hā re, sa ǂâisa as ī re ǀhommi ǃnâs ra īs 
ǁkhās khami, ǁnāti ǃhūbaib on ai. Nētsē sida tsēkorobe 
pereba mā da, î sida ǀhapina ǀûba da, sida ǀhapixabena 
da ra ǁkhāti ǀûba khami. Î tā ǃâitsâb ǃnâ ǂgaeǂgui da, î 
ǂkhababa xu ore da. [Gaosib tsî ǀgaib tsî ǂkhaisib tsîgu 
a sa, ǀamosib ǃnâ xuige. Amen.*]’ ” 	 —Mateub 6:9b-13

Ne /gores ge nî //nae≠gāhe. ≠Gomsapen ge ne /goresa  
/guiba !garise ra /gore≠ûi.

JESUB GE //ÎBDI //KHĀ//KHĀSABEGA  
A //KHĀ//KHĀ /GORES

(Eksodus 20)

≠Guro hakadi ge Elobada nî ūba /namixa hâ
1. “ǀKhara elogats ge ti aiǃâ ǀgoreǀî tide.”

2. “ǃGaoǂuihe hâ ī-ets ge dībasen tide…. ǁÎn aiǃâts 
	  ge ǃhonǁgoa tsî ǁîna ǀgoreǀî tide.”

3. “ǃKhūb sa Elob ǀonsats ge ǁause ǂgaiǀhuru tide.”

4. “Sâtsēsa khai î ǁîsa ǃanuse ūhâ.”

/Uniga !nanidi ge khoesiba da nî ūba /namixa hâ

ELOB DISI MÎMĀDI G ERA //KHĀ//KHĀDA 
MATI DA NÎ ÛI !KHAISA

5. “Sa îb tsî sa îs tsîrats ge nî ǃgôa.”
6. “ǃGamts ge tide.”
7. “ǃGamekhôats ge tide” (/Aib ge //nāu/namo!nasib  

      taras tamas ka io aobdis, kharoba !anuo!nâse ūhâs diba.)
8. “ǃNarits ge tide.”
9. “Khoe-i xare-ets ge ǂkhabase ǂgā-am tide.”

10. “Tā sa ǀgūkhoeb…di-i hoa-e tura.”
ELOBA //NÂU/NAMS GE RA !AROMA SADA  

/GOREDI NÎ //NÂU-AMHE !KHAISA
Tsî da ge tare-i ǀgui-i ka xawe da ga ǂgano, ǁîba xu ra 

ǃkhōǃoa, ǁîb mîmāde ǁnâuǀnam tsî da ǁîba ǃgâibana ra dī 
xui-ao.	  —1 Johaneb 3:22

Eloba /nams
1. Ob ge Jesuba ge ǃeream: “ ‘ǃKhūb sa Elobats ge sa 

ǂgaob, ǀoms tsî ǁnâuǃāb hoab ǀkha nî ǀnam.’ Nēs ge ǁîs 
a ǂguro tsî kaise ǂhâǂhâsa mîmāsa.’ ” 	
	 —Mateub 22:37, 38

Khoesiba /nams
2. “Tsî ǁîs ǀgamǁî kai tsî ǁnās ǁkhās 

xase a ǂhâǂhâsa mîmās ge: ‘Sa 
ǀgūkhoe-ets ge sats ǁkhāts khami nî 
ǀnam.’ ”                        —Mateub 22:39

Hoaraga Disi Mîmadi (≠hawegu 34 tsî 35) 
ai hâdi ge ne /Gam Mîmāra xa a !khō≠gāsa.

HOA MÎMĀDI XA KAI /GAM MÎMĀRA36

Ka “/Nammi dana!ās”
(1 Korinteǁîn 13:1-8, 13)

1Khoen tsî ǀhomǃgāgu di gowaga ta ga ǃhoa, xawe 
ta ga ǀnamma ūhâ tama io, o ta ge ǀō ra ǀurise tamas 
ka io ǂnauhe ra simbalse ī. 2Kēbo ǁkhā ta ka tsî 
ǂganǃgâsigu hoaga ta ga ǂan, hoa ǂans hoasa ta ga 
ūhâ tsî ǂgoms ǃhomga ta a gongonū ǁkhās hoasa, 
xawe ta ga ǀnamma ūhâ tama i, o ta ge xū tama hâ. 3Ū 
ta hân hoana ǀgâsana mā tsî ta ga ti sorosa ǂhubihes 
nîse māǁnâ, xawe ta ga ǀnamma ūhâ tama i, o i ge tita 
xū-e harebeba tama hâ. 4 ǀNammi ge ǃnūǃnâxa tsî a ǃgâi, 
ǀnammi ge suri tama hâ, ǀnammi ge koasen tama tsî 
ǀgapiǂâixa tama hâ. 5ǁÎb ge ǁgauoǃnâse tanisen tama hâ, 

 ǁîb di ǃgâi-eb ôabasen tama hâ, ǃhaeseb ǀarakaisen 
       tama tsîb ǁîb ǃoagu ra dīhe tsū xūna ǃgôakhâi tama 
hâ. 6ǂKhabab ǃnâb ǃgâiaǂgao tama, xaweb amab ǃnâ 
ra ǃgâiaǂgao. 7ǀNammi ge hoana ra taniǀnam, hoana 
ra ǂgom, hoana ra ǃâubasen tsîb hoana ra taniǀnam. 
8ǀNammi ge tātsē ǀuni tideba, xawe kēbodi di mās kao, 
ǁîs ge nî kā, ǃkharaga gowaga ǃhoas di mās kao, ǁîs ge 
nî ǀam, ǂans di mās kao, ǁîs ge nî kā. 

13Xawe nēsi ra ǃgaun ge ǂgoms, ǃâubasens tsî ǀnammi 
tsîna; tsî nē ǃnonan ǃnâ a kaib ge ǀnamma.

ELOB GE A /NAM
Elob ge a ǀnam tsî mâ-i hoa-i hîa nē ǀnammi ǃnâ ra 

hâhâ-i ge Elob ǃnâ ra hâhâ tsî Eloba ǁî-i ǃnâ.		
	  	 —1 Johaneb 4:16b

(oms tawas, skoli tawas, 
kerkheb tawas, hoa !khain ai)

Jesub ge ge mî, “Sa oms 
di khoen ǁga oa, îts ǃKhūb 
go dība tsi xūn hoana  
ǁîna sī ǂhôa tsî mâtib ge 
ǀkhomxa tsi ǃkhais tsîna.”	
	 —Markub 5:19b

JESUB GE RA ≠GAO ÎTS  
NAUNA AO//NĀBA

“Sadu ǁîǃnābe ūbagu hâ ǀnammi aib ge ǃhūbaiba nî 
mûǂan, ti ǁkhāǁkhāsabedu a ǃkhaisa.”     —Johaneb 13:35

Xawe Gagab di ǂûb ge: ǀNammi, ǃgâiaǂgaob tsî ǂkhîb, 
ǃnūǃnâxasib, khoexaǃnâsib tsî ǃgâisib, ǂgomǂgomsasib, 
tsamtsiǃnâsib tsî ǃkhōǀgarasens tsîna.   —Galateǁîn 5:22, 23a

AMA ELOB-ÔA I GE NAUNA RA /ÛBA
“ǁNān sa ǃoagu ra tsūdīnats ga ǀûba, ob ge sa Îb ǀhommi 

ǃnâ hâb tsîna nî ǀûba tsi.”	  —Mateub 6:14
7 XUN ELOB A !HUISAN

ǀGapiǂâixasib xa ra ǂkhai mûdi, ǂhumi ra nams, ǀhapio 
ǀaoba ra ǂnâxū ǃomgu, ǀhôagao ǀapede ūhâ ǂgaob, ǂkhabab 
ǃaroma ra ǃnoe ǂaidi, ǂhumiǃnâ ǀhûǀguitimî-ao-i tsî khoeǃgâ-
guna ra ǁhaiǃāgu kai khoe-i tsîna.        —ǂKhoamîdi 6:17-19

//GANSI SÎSENGU:
Sao ra gu ge ǂhaisa ǂūsigu sorosi turab 

diga: ǀAib [!gamme tama khoen ≠harugus],  
…ǁgôa-eloǃoabas, ǃgaidīb, ǁkhangub, 
ǁhaiǃāgub, tauxasib, ǁaixasib,…surib, 
āǀhorob. …Nē xūna ra dī khoen hoan ge 
Elob Gaosiba ǀumi tide.  	
	 —Galateǁîn 5:19-21

…Aorekhoegu ǁgoe-ūgu ragu kao, tarekhoedi ǁgoe-ūgu radi 
kao, ǃnari-aon kao, xūǃgunuxan kao.       —1 Korinteǁîn 6:9, 10a

AB JESUBA //ÎB GAGAB /KHA /OA/OA TSÎ !ANU!ANUTSI
Tsî ǁnātin ge ǀnîn âdo ge ī i, xawe du ge ǃKhūb Jesub 

Xristub* di ǀons tsî sada Elob di Gagab ǃnâ ǁāhe, ǃanuǃanuhe 
tsî ge ǂhanu-ai kaihe.        	 —1 Korinteǁîn 6:11

41Gagab  
di ǂûb

//Gansi 
Sîsengu



(Lukab 16:19-26  
Sa Khomai.)

//Awosa kai Jesub Xristub 
aits nî ≠gom-ai ≠nûi !khaisa. 
//îb ge sā /onsa //îb Ûib 
≠Khanîs !nâ ni xoa.

ǁNān ǀondi ân ûib di 
ǂkhanis ǃnâ xoamâisa 
taman hoan ge hurib 
khami ī ǀaeb ǃnâ ge 
aoǂgāhe.
    —ǂHaiǂhais 20:15

Elob ge sada ǀamo ûiba ra mā tsî nē ûib ge ǁîb Ôab 
ǃnâ hâ. 	 —1 Johaneb 5:11b

ǁOreb di mādawa-ams ge a ǁō, xawe Elob di ǀkhommi 
mās ge a ǀamo ûi, Xristub Jesub sada ǃKhūb ǃnâ hâsa. 	
	 —Romeǁîn 6:23

“Tsî hoan hîa Elob Ôab ǃnâ ra ǂgomn, ge ǀamo ûiba 
ūhâ. ǁNān hîa ǁîba ǁnâuǀnam taman ge tātsēs tsîna 
ǀamo ûiba tsâ tide, xaweb ge Elob di ǁaiba ǁîn ai nî 
hâhâ.” 	 —Johaneb 3:36

Ob ge Jesuba ǁîb ǃoa ge mî: “Tita ge daota, amata tsî 
ûita. Khoe-i xare-i ge ǁGûb tawa a sī ǁoa, tita ǃnâ-u-i ga 
sī tama io.” 	 —Johaneb 14:6

Johaneb di aimû/garus ≠Hai≠hais !nâ hâs !nab 
ge //îba /asa /Hommi tsî !Hūbaib tsîna ge mû.

“ǁÎb ge mûdi âna xu ǁgamron âna nî 
ǀombē. ǁŌ-i ǃaruǀî hâ tide, ǃoa-i tamas 
ka io ā-i tamas ka io tsû-i xare-i ge hâ 
tide. ǀOro xūn ge go ǃkharu.” Tsîb ge 
trons ai ǂnôaba ge mî: “Mû, hoana ta 
ra ǀasa kai!”	 —ǂHaiǂhais 21:4, 5a

Johaneb ge !Anu!ās tsîna ge mû, /Asa Jerusalemsa, /Hommi 
Elobdiba xu ra ≠oasa. Tsî ǃās ge ǃūmû ǃhuniǀurib, xlā-i khami 
īb ǀkha ge kuruhe hâ i. ǃGaoǃgaob ǃās ǂnubiǂgoab dib 
ge hoaǃnôa ǃgomǀgausa ǀuidi ǀkha ge anihe hâ i.		
	  —ǂHaiǂhais 21:18b, 19a

Ob ge Jesuba ǁîb ǁkhāǁkhāsabegu* ǃoa ge mî: “Tā 
ǂhansen! Elob ǃnâ ǂgom, î ǁkhāti tita ǃnâ ǂgom. Ti Îb di 
ommi ǃnâ di ge ǂgui ǃnā-omde hâ tsî ta ge ra ǃgû, sago 
ta hâǃkhai-e nî ǂhomibase. ǁNāti i ga ī tama hâ io, o ta 
ge ǃgāsase ga mîba go hâ. Tsî hâǃkhai-e ta ga ǂhomitoa, 
o ta ge ǁkhawa oahā tsî tita tawa nî ūsī go, î go tita 
hâpa sago tsîna hâ.” 	 —Johaneb 14:1-3

NE !GÂI-≠HÔASA NAUN /KHA /GORAGURE
Jesub ge ge mî, “ǃGûǂoa hoaraga ǃhūbaib ǃnâ, î 

ǃGâiǂhôasa hoaraga khoen ǃhūbaib ai hâna aoǁnâba.” 	
	 —Markub 16:15b

Xawe ǂkhabadīb ge khoe-i ûiba ra ū. —ǂKhoamîdi 11:30b

JESUB GE GE OA IB HÂ!KHAI E //ÎB 
!NÂ ≠GOMHÂNA AI≠HOMIBA

45



“Tita ge tātsē ǁnāxū tsi tsî ǃharaxū tsi tide.” —Hebreǁîn 13:5b
ǁÎb ge ǀhomǃgān âba nî mîmā în sa ǃgûdaogu hoagu ai ǃûi tsi. 	
	 —Psalmdi 91:11
“Tsî khoe-i xare-i ge ǁîna ti Îb di ǃomma xu a tsubuǂui ǁoa.” 	
	 —Johaneb 10:29b

“Tsî ta ge tita hoaǁae sago ǀkha nî hâ, ǃhūbaib di 
ǀunis kōse.”  	 —Mateub 28:20b

“Tsâts nîn xa tā ǃao. …ǁŌb kōse ǂgomǂgomsase 
hâ re, o ta ge ûib di kronsa nî mā du.”

	 —ǂHaiǂhais 2:10
ǃKhaenab ǃnâ ta ga ǂnû, xaweb ge ǃKhūba 
ǃnâse nî ība te. 	 —Mixa 7:8b

“ǂGaiǀî te re, o ta ge nî ǃeream tsi.”		
	  —Jeremia 33:3a

Hoa khoen ge //ōba xu nî ūkhâihe.
“ǁaeb, hoaraga ǁō hân nî ǀhobadi ân ǃnâ dommi Elob 

Ôab diba ǁnâub nî hā xuige, tsîn ge ǁkhawa nî khâi. ǁNān 
ǃgâina gere dīn ge ǀamo ûib ǃoa nî khâi tsî naun ǂkhabana 
gere dīn ge ǀgoraǃgâs ǃoa nî khâi.”	 —Johaneb 5:28b, 29

Xristub !nâ //ōhan ge ≠gurose nî ūkhâihe.
Tsî ǁnās khaoǃgâ da ge sada hîa 

ûitsamada, ǃgau hâda ǁîn ǀkha ǀhûpe 
ǃâudi ǃnâ nî ǂgaeǃapahe, ǃKhūba da nî 
ǂoab ǃnâ ǃoa tsî ǁnāti hūgaǀgui ǃKhūb 
ǀkha hâse.	 —1 Tesalonikaǁîn 4:17

“ǂKhaikari hâ, mâǁaeb nî ǁaeba hā 
ǃkhaisa du a ǀū xuige.”

	  —Markub 13:33b

Mû, ǁîb ge ǃâudi ai ǃgoaxa! Mâ khoe-i hoa-i 
ge ǁîba nî mû.                              —ǂHaiǂhais 1:7a

≠Anbasen //goa-elon tsî ama tama kēbō-aon tsîna.
“Tsî khoe-i ga sadu ǃoa ‘Mû nēb ge Xristuba’ 

tamas ka io ‘ǁNāb ge ǁîba’ ti mîo, tā ǂgom. 
Tsî khoe-i ga mîba du ‘Kō, Xristub ge  

ǃgaroǃhūb ǃnâ hâ’ ti, o tā ǁnāǀî ǃgû. Tamas ka io ‘Kō, ǃnā-
oms ǃnâb ge hâ’ ti, o tā ǂgom!” 	 —Mateub 24:23, 26

JESUB GE !NOESASE /HOMMI !ÂUDI AI NÎ /KHĪ
“Khoen Ôab ge napab, hoaraga ǀhomaiba, aiǂoasa xu 

huriǂoas kōse ra ǃnâǃnâb khami nî hā. Tsîs ge Khoen Ôab 
di ǁgauǁgausa ǀhommi ǃnâ nî ǂhai tsî di ge ǃhūbaib di ǃhaodi 
hoade nî ǃoa. On ge Khoen Ôaba ǀgaib tsî kai ǂkhaisib ǀkhab 
ǀhommi di ǃâudi ai ǃgoaxase nî mû.”         —Mateub 24:27, 30

GŪ !ÛI-AOB PSALMDI
(Psalmdi 23)

1ǃKhūb ge a ti ǃûi-ao tsî ta xū-i xare-e tôasi tama hâ. 
2ǁÎb ge tita ǀgâxa ǃû-aidi ǃnâ ǁgoe kai tsî ǃnōsa ǁgamgu 
ǃoa ra ǂgaeǂgui. 3Ti ǀomsab ge ǁîba ra khoakhoa tsîb ra 
ǂhanu-aisib di daogu ai ǁîb di ǀons ǃaroma ǂgaeǂgui te.

4ǃGam ǃkhaenab ǃnâ ta ga ǃgû, xawe ta xū-i xare-e 
ǃao tide, sats tita ǀkha hâ xui-ao. Sa ǁgâibasenhaib 
tsî sa ǃhôas tsîra ge ra ǁkhaeǂgao te. 5Sats ge ǂûǁaesa 
ra aiǂhomiba te, ti khākhoen hoan ra mûse; ǃgôahesa 
ǃhaokhoe-i asets ge tita ǃkhōǃoa tsî ti āǀgabisa ǂnâǂams 
nîs kōse ra ǀoaǀoa. 

6ǃGâisib tsî ǀnammi âts ge tita nî hâǀkhā, ûi ta hâ ǁaeb 
hoaba tsî ta ge ti ûitsēdi hoade sa ommi ǃnâ nî ǁan.

